ՀԻՄՆԱՎՈՐՈՒՄ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Որոշման նախագծի ընդունումը պայմանավորված է Հայաստանի Հանրապետությունում սպանդանոցային կարողությունների զարգացման անհրաժեշտությամբ: 

Հայաստանի Հանրապետությունում պարտադիր սպանդանոցային մորթի անցնելու գործընթացին համար անհրաժեշտ են նոր սպանդանոցներ՝  կառավարության ծրագրով սահմանված՝ սպանդանոցային մորթը պարտադիր դարձնելու առաջնահերթությունը ապահովելու նպատակով:
«Հայաստանի  փոքր և միջին ձեռնարկատիրության զարգացման ազգային կենտրոն» հիմնադրամի կողմից իրականացվող «Աջակցություն սկսնակ ձեռներեցներին» ծրագրի հատուկ դասընթացի արդյունքում հավանության արժանացած գործարար ծրագրերի շահառուներին սպանդանոցների կառուցման համար կտրամադրվեն համապատասխան տարածքներ, որը խթան է հանդիսանալու Հայաստանի Հանրապետության տարածքում սպանդանոցային կարողությունների զարգացմանը՝ որպես պետություն-մասնավոր համագործակցություն:
    Ներկայացված նախագծով առաջարկվում է «Հայաստանի  փոքր և միջին ձեռնարկատիրության զարգացման ազգային կենտրոն» հիմնադրամի «Աջակցություն սկսնակ ձեռներեցներին» ծրագրի հատուկ դասընթացի արդյունքում հավանության արժանացած գործարար ծրագրերի շահառուներին անհատույց օգտագործման իրավունքով հանձնել համապատասխան տարածքներ, բացառապես որպես սպանդանոցներ շահագործելու պայմանով:

Սպանդանոցների կառուցման  և կարողությունների զարգացման շրջանակներում Ծրագրի շահառուներից յուրաքանչյուրի կողմից ներկայացված ծրագրերի համաձայն նախատեսվում է կատարել առնվազն 30 միլ. ՀՀ դրամի ներդրում, ստեղծել 3-4 աշխատատեղեր:
Համապատասխան տարածքները հանձնվում են բացառապես որպես սպանդանոցներ շահագործելու պայմանով և պայմանի խախտման դեպքում որոշման հիման վրա կնքնված պայմանագրերն ենթակա են լուծման:
